
1 Inngangur 

1.1 Tildrög 

Bæjarstjórn Ísafjarðarbæjar hefur ákveðið að hefja vinnu við gerð 
deiliskipulags fyrir miðbæ Ísafjarðar. Hvati deiliskipulagsgerðarinnar eru 
áform bæjarstjórnar um að efla miðbæ Ísafjarðar með verkefninu 
Nýsköpunarbærinn Ísafjörður1. Liður í verkefninu er að bæta ásýnd 
miðbæjarins og hófst vinna við endurhönnun hans í ársbyrjun 2021. Tillaga 
að breytingum í Aðalstræti, frá Silfurtorgi að Edinborg, lá fyrir í maí sama ár 
en hún kallar á endurskoðun gildandi deiliskipulags miðbæjarins. Einnig er 
nokkur eftirspurn eftir lóðum til uppbyggingar íbúða og þjónustu á Eyrinni á 
Ísafirði og er nýju deiliskipulagi ætlað að móta stefnu um frekari 
uppbyggingu í miðbæ Ísafjarðar.  

Í gildi er deiliskipulag fyrir svæðið, Miðbær Ísafjarðar, en það er komið 
nokkuð til ára sinna. Í skipulaginu er fjallað að takmörkuðu leyti þá þætti sem 
æskilegt er að deiliskipulag taki til, enda er það unnið skv. lögum sem nú eru 
fallin úr gildi. Einnig skarast deiliskipulög á svæðinu þannig að óvissa er um 
gildi ákvæða sem í þeim eru sett.  

Gert er ráð fyrir að unnið verði nýtt deiliskipulag fyrir Miðbæ Ísafjaraðar og 
að samhliða gildistöku þess verði eldra deiliskipulag fyrir miðbæinn fellt úr 
gildi. Jafnframt er gert ráð fyrir að breyta mörkum deiliskipulaganna Eyrin á 
Ísafirði og Hafnarsvæði til samræmis við mörk nýja deiliskipulagsins. Mörk 
nýja deiliskipulagsins verða aðlöguð að mörkum deiliskipulagsins fyrir 
þjónustusvæði á Torfnesi. 

Deiliskipulagið er unnið í samræmi við 37. gr. skipulagslaga nr. 123/2010 og 
2. gr. laga um umhverfismat framkvæmda og áætlana nr. 111/2021. Ráðgjafi 
við skipulagsgerðina er Verkís. 

 

 
1 Vestfjarðastofa (2023-B) 

 

 

 

 

Hvað er skipulagslýsing 
Í upphafi vinnu að skipulagi tekur skipulagsnefnd sveitarfélagsins 
saman lýsingu fyrir skipulagsverkefnið þar sem gerð er grein fyrir 

tildrögum skipulagsvinnunnar og hvernig fyrirhugað er að standa að 
skipulagsgerðinni. Lýsingin er þannig einskonar verkáætlun fyrir 
skipulagsgerðina. 

Lýsingin er kynnt opinberlega og almenningur fær rödd í 
skipulagsvinnunni. Samtímis er leitað umsagnar Skipulagsstofnunar og 
annarra umsagnaraðila. 

Helsta markmið skipulagslýsingar er að íbúar og aðrir hagsmunaaðilar 

fái tækifæri til að kynna sér áformin strax í upphafi og geti þannig komið 
á framfæri athugasemdum og ábendingum um nálgun við 

skipulagsgerðina, viðfangsefni hennar og helstu forsendur. 

Allar þær ábendingar sem berast við lýsingu þessa verða þannig nýttar 

til að skilgreina verkefnið og ferli þess nánar, en einnig við greiningu og 
stefnumótun á síðari stigum vinnunnar. Þannig aukast líkur á því að 
skipulagstillagan byggi á sem breiðustum grunni og taki á þáttum sem 
mikilvægir eru og snerta framtíðarþróun hverfisins. 

1.2 Tilgangur og markmið 

Tilgangur skipulagsins er að skapa svigrúm fyrir uppbyggingu og þróun 
miðbæjarins á Ísafirði.  

Markmið Ísafjarðarbæjar með skipulagsgerðinni er að móta stefnu um 
uppbyggingu og ásýnd miðbæjar Ísafjarðar með sterk tengsl við sögu 
svæðisins, í samræmi við áherslur gildandi aðalskipulags og stefnu 
bæjarstjórnar um bætta ásýnd. Tillaga að endurhönnun Aðalstrætis frá 
Silfurtorgi að Edinborg er lögð til grundvallar deiliskipulagsgerðinni. 

Miðbænum er ætlað að vera samkomustaður fólks og traustur grunnur fyrir 
þjónustu, verslun, mannlíf og aðra menningu. Áhersla er lögð á öflugan og 
líflegan miðbæ með sterk tengsl við hafnarsvæði og í takt við sögulegt 
umhverfi. Mikilvægt er að sérkenni byggðar á Eyrinni fái notið sín og að þar 
geti þrifist fjölbreytt starfsemi og búseta. 

Markmiðið er einnig að umferðaröryggi verði bætt og göngu- og hjólahæfi 
byggðarinnar aukið. Byggð og umferðarleiðir verði varðar fyrir ágangi sjávar. 

Ísafjarðarbær leggur áherslu á að sjálfbær þróun og hagsmunir íbúa 
sveitarfélagsins verði hafðir að leiðarljósi við ákvarðanatöku um útfærslu 
miðbæjarins. Með skipulagsgerðinni gefist íbúum og hagaðilum möguleiki á 
að hafa áhrif á sitt nærumhverfi. 

2 Forsendur og samhengi skipulagsgerðar 

2.1 Skipulagssvæðið 

Deiliskipulagssvæðið tekur til miðbæjar Ísafjarðar og er tæpir 14 ha að 
stærð, sjá Mynd 1. Skipulagssvæðið tekur til Hafnarstrætis frá Eyrartúni að 
Silfurtorgi, Aðalstrætis frá Silfurtorgi að Mjósundi, Pollgötu og Suðurgötu að 
Njarðarsundi auk þvergatna innan reitsins. Afmörkun svæðisins til austurs 
miðast við mörk lóða við Hafnarstræti og Aðalstræti. Mörk svæðisins til 
vesturs liggja um Pollinn.  

Skipulagssvæðið tekur til hluta svæðis sem er skilgreint sem miðsvæði M4 í 
gildandi aðalskipulagi og iðnaðarsvæðis I36 (bensínstöð). Svæðið tekur 
einnig til hluta svæðis fyrir þjónustustofnanir Þ13 (bílastæði við kirkju), hluta 
íbúðarsvæðis Í5 og hluta hafnarsvæðis K11. Stærstur hluti 
skipulagssvæðisins nýtur einnig hverfisverndar H8 skv. gildandi aðalskipulagi. 

 
Mynd 1 Áætluð afmörkun deiliskipulags miðbæjar Ísafjarðar. (Loftmyndir 2016) 

2.2 Staðhættir og umhverfisaðstæður 

Miðbær Ísafjarðar er miðsvæðis á Eyrinni í Skutulsfirði. Sögu byggðar á 
Eyrinni má líklega rekja fyrst aftur til Landnáms en á 16. öld er talið að 
Hansakaupmenn hafi átt þar bækistöðvar. Í framhaldinu var rekin þar 
verslun og á seinni hluta 18. aldar er kominn vísir að þéttbýli í 
Neðstakaupstað. Árið 1786 var Ísafjörður stofnaður sem kaupstaður. Þrír 
verslunarkjarnar mynduðust; Neðstikaupstaður, Miðkaupstaður og 
Hæstikaupstaður, í upphafi 19. aldar og tók þéttbýlið að myndast út frá 
þeim. Á milli þeirra lá gata sem er grunnurinn að Aðalstrætinu í dag.2 Kjarni 
Miðkaupstaðar er innan þess svæðis sem skipulagið tekur til. 
 

 
Mynd 2 Hafnarstræti og Pollurinn 1910-1925. Ljósmynd: Skúli Skúlason 
(Ljósmyndasafn Ísafjarðar). 

 

 
2 Bragi Bergsson o.fl. (2022). 
3 Bragi Bergsson o.fl. (2022). 

Um aldamótin 1900 var Ísafjörður þriðji stærsti kaupstaður landsins og óx 
bærinn hratt á árunum í kringum aldamótin. Umsvif verslunar og þjónustu 
var mikil og fólksfjölgun töluverð, en því fylgdi uppbygging timburhúsa sem 
mörg standa enn í dag.3 Um aldamótin voru íbúar orðnir rúmlega þúsund og 
um miðja 20. öldina voru þeir orðnir yfir 3 þúsund.4 Mikill fjöldi húsa frá 
uppbyggingarárum kaupstaðarins stendur enn á Eyrinni og hluti þeirra er 
innan skipulagssvæðisins. 

Eyrin er láglend og er skipulagssvæðið í 0 - 3 m h.y.s. Þegar þéttbýlið tók að 
myndast á Eyrinni var hún löng og mjó og byggingarland var takmarkað. Í 
dag er stór hluti Eyrarinnar landfylling og er öll strandlengjan manngerð að 
undanskilinni lítilli fjöru á Suðurtanga (utan skipulagssvæðisins). Á myndum 
3 og 4 má sjá afmörkun skipulagssvæðisins borna saman við annars vegar 
uppdrátt af Eyrinni frá 1913 og hins vegar loftmynd frá 1950. Á 
uppdrættinum frá 1913 sést að afar lítil land er Poll-megin við Aðalstræti og 
Hafnarstræti og húsin standa í fjöruborðinu. Á loftmyndinni frá 1950 sést að 
landfylling hefur verið gerð við Aðalstræti og hafin er uppbygging á 
Bátahöfn. Í efri hluta Hafnastrætis eru fá hús Poll-megin við götuna. 

Eldri byggðin á Eyrinni ber þess merki að byggingarland var takmarkað. 
Byggðin er smágerð og þétt, garðar og göturými eru lítil. Á nýrri hlutum 
Eyrarinnar, þ.e. á landfyllingum, er byggðin gisin, byggingar eru stórar og 
götur og bílastæði fá mikið pláss. Sú ásýnd sem einkenndi Eyrina fram á 
seinni hluta 20. aldar hefur að nokkru leyti horfið fyrir nýjum og stærri 
byggingum og umferðarmannvirkjum. Gamla byggðin hefur þó áfram hátt 
verndargildi og einkennir byggð á Eyrinni. 

Þar sem meginhluti byggðar á Eyrinni byggðist upp fyrir tíma almennrar 
bílaeignar eru götur víða þröngar. Hafnarstræti og Aðalstræti mynda megin 
umferðarleið um Eyrina og út frá þeim liggja þvergötur inn í byggðina. Vegna 
þrengsla er stór hluti gatna einstefnugötur. Undir lok 20. aldar hófst gerð 
Pollgötu á landfyllingu utan Hafnarstrætis og Aðalstrætis. Í kjölfarið var byggt 
hringtorg ofan bensínstöðvarinnar og Sólgata og Hrannargata gerðar að 

4 Hagstofa Íslands (2023).  

einstefnugötum sem hluti að þjóðveginum í gegnum bæinn. Hafnarstræti og 
Aðalstræti eru nú einstefnugötur niður Eyrina.  

Sjóvarnir voru byggðar utan við Pollgötu, eftir byggingu hennar, en í miklum 
suðvestanveðrum gefur sjó yfir varnirnar, sjá kafla 2.8. Með byggingu 
varnanna minnkuðu tengsl miðbæjarins við Pollinn. 

Löng hefð er fyrir hjólandi umferð á Ísafirði. Góð hjólaleið er að Eyrinni bæði 
úr Holtahverfi og Hnífsdal. Með breytingum á umferðarleiðum innan 
Eyrarinnar og aukinni áherslu á bílaumferð og bílastæði hefur vægi hjóla í 
umferðinni minnkað. Engar sérleiðir eru á Eyrinni fyrir hjólandi vegfarendur 
en neðar á Eyrinni eru stór atvinnusvæði.  

Gönguleiðir eru víðast meðfram götum. Gönguleið er meðfram sjóvörnum 
við utanverða Eyrina (utan skipulagssvæðis). Poll-megin er gönguleið innan 
við Pollgötu en ekki meðfram ströndinni. Nokkuð er um umferð gangandi 
fólks í vegkanti Pollgötu við varnargarðinn. 

Pollurinn gegnir mikilvægu hlutverki í ásýnd og ímynd bæjarins. Fram eftir 
20. öldinni voru þar bryggjur og hafnarmannvirki sem lágu út frá byggðinni 
við Aðalstræti, s.s. Edinborgarbryggjan og Bæjarbryggjan sem lá út frá 
Austurvegi. Síðar kom Bátahöfn og Ásgeirsbakki en starfsemi í kringum þessi 
mannvirki var og er vel sýnileg úr miðbænum. Í dag einkenna skútur og 
frístundabátar lífið á Pollinum og að einhverju marki sjávartengd útivist. 

Koma skemmtiferðaskipa í Ísafjarðarhöfn er stór þáttur í ferðaþjónustu 
bæjarins og setja farþegarnir sterkan svip á miðbæinn þá daga sem skip eru 
í landi. Árið 2017 var fjöldi farþega tæplega 100 þúsund5 en árið 2023 er 
áætlað að fjöldi þeirra verði yfir 250 þúsund á Ísafirði. Gert er ráð fyrir komu 
207 skemmtiferðaskipa frá byrjun maí til byrjun október. Búist er við að níu 
daga á þessu tímabili fari fjöldi farþega yfir 5.000 yfir daginn.6 Mikil hluti 
þessara gesta gengur um miðbæinn á meðan á dvöl þeirra stendur. 

 

 

 
5 Ísafjarðarbær (2019). 

 
Mynd 3 Afmörkun deiliskipulagsins og götuheiti sýnd á uppdrætti frá 1913. (LMÍ) 

6 Ísafjarðarbær (2023C).  

Mynd 4 Afmörkun deiliskipulagsins og götuheiti sýnd á loftmynd frá 1950. (LMÍ) 

 
Mynd 5 Þjónusta á Eyrinni. (Kortasjá Ísafjarðarbæjar 2023). 

2.3 Þjónusta 

Talsverð þjónusta er í boði innan skipulagssvæðisins og í næsta nágrenni. 
Stjórnsýsluhús er innan svæðisins en þar eru m.a. bæjarskrifstofur 
Ísafjarðarbæjar, sýsluskrifstofa, skattstofa, lögreglustöð og aðrar opinberar 
stofnanir, banki og skrifstofur. Innan skipulagssvæðisins er einnig að finna 
pósthús, banka, dagvöruverslanir, sérvöruverslanir, apótek, veitingastaði, 
bakarí, söfn, listaskóla, menningarhús, ferðaþjónustu, hótel, bensínstöð og 
hleðslustöðvar. Ýmis önnur þjónusta er í næsta nágrenni s.s. skólar, 
leikskólar, sundhöll, íþróttahús, sjúkrahús, hjúkrunarheimili, 
bókasafn/safnahús og kirkjur. Einnig kirkjugarður, almenningsgarðar og opin 
svæði.7  

Strætisvagnastoppistöð er við Pollgötu. Leiðir strætisvagna eru til 
Holtahverfis, Hnífsdals, Suðureyrar, Flateyrar og Þingeyrar auk frístundarútu 
til Bolungarvíkur.8 

Þó þjónusta sé öflug í miðbæ Ísafjarðar, þá hefur hún dregist verulega saman 
síðustu árin. Til að sporna við þeirri þróun setti bæjarstjórn Ísafjarðarbæjar 
af stað verkefnið Nýsköpunarbærinn Ísafjörður í samstarfi við 
Vestfjarðarstofu. Verkefninu er ætlað að efla Ísafjörð sem nýsköpunarbæ og 
ýta undir og efla hugarfar nýsköpunar á svæðinu. Markmið verkefnisins er 
að tengja miðbæinn og hafnarsvæði Ísafjarðar saman í gegnum vinnu á 
aðalskipulagi Ísafjarðarbæjar.9 Liður í því verkefni var hugmyndasöfnunin 
Ísafjörður – okkar miðbær þar sem leitað var hugmynda almennings um 
eflingu miðbæjarins.10 

2.4 Menningarminjar 

Fornleifaskráning var unnin fyrir Ísafjarðarbæ árið 2002 af Ragnari 
Edvardssyni og Ruth A. Maher.11 Skráningin er komin til ára sinna og uppfyllir 

 
7 Ísafjarðarbær (2023A). 
8 Ísafjarðarbær (2023B). 
9 Vestfjarðastofa (2023B). 
10 Vestfjarðastofa (2023C). 
11 Ragnar Edvardsson og Ruth A. Maher (2002). 

því ekki þau skilyrði sem sett eru í dag fyrir skráningu fyrir deiliskipulagsgerð 
skv. lögum um menningarminjar. Í tengslum við vinnu við verkefnið 
verndarsvæði í byggð (sjá kafla 2.5) var fornleifaskráningin uppfærð innan 
þess svæðis sem verkefnið tekur til.12 

Skv. fornleifaskráningunni frá 2002 voru skráðar 48 fornleifar í landi Eyrar. 
Hluti minjanna eru tengdar býlinu Eyri og Eyrarkirkju sem eru að mestu utan 
skipulagssvæðisins. Aðrar minjar eru hús og mannvirki tengd búsetu og 
atvinnu í kaupstaðnum.13 Hluti þessara minja er innan skipulagssvæðisins. Í 
fornleifskránni kemur fram að fleiri fornminjar kunni að leynast á svæðinu, 
einkum við Neðsta- og Hæstakaupstað14, en þeir eru báðir utan 
skipulagssvæðisins. 

Í uppfærðri fornleifaskrá frá 2020 segir að mikilvægt sé að fara yfir alla 
fornleifaskráninguna frá 2002, t.d. við skipulagningu svæða. Einnig kemur 
fram að mestar líkur séu á að fornminjar leynist á svæðunum í Neðsta-, Mið- 
og Hæstakaupstað.15 Miðkaupstaður er innan skipulagssvæðisins. 

Húsakönnun fyrir Eyrina á Ísafirði var unnin á árunum 1992-93 af Jónu 
Símoníu Bjarnadóttur og Elísabetu Gunnarsdóttur. Í tengslum við vinnu við 
verkefnið verndarsvæði í byggð (sjá kafla 2.5) var húsakönnunin uppfærð 
innan þess svæðis sem verkefnið tekur til.16  

Í eldri húsakönnuninni er mælt með friðun 13 húsa innan skipulagssvæðisins 
og önnur 15 eru hátt metin. Skv. uppfærðri húsakönnun hafa tvö þessara 
húsa verið friðlýst og nokkur önnur njóta nú friðunar vegna aldursákvæðis 
laga um menningarminjar. Þá hefur varðveislugildi húsa breyst og a.m.k. þrjú 
hús með hátt gildi í fyrra mati hafa nú verið rifin. 

Skoða þarf hvort er þörf á að uppfæra fyrri húsakönnun á því svæði sem 
skipulagið tekur til, þ.e. þá hluta húsakönnunar sem ekki hefur þegar verið 
uppfærð. 

12 Ragnar Edvardsson (2019). 
13 Ragnar Edvardsson og Ruth A. Maher (2002). 
14 Ragnar Edvardsson og Ruth A. Maher (2002). 
15 Ragnar Edvardsson (2019). 
16 Bragi Bergsson o.fl. (2022). 

Mynd 6 Skráðar fornminjar á Eyrinni. (Minjavefsjá 2023 og Loftmyndir 2016). 

 
Mynd 7 Varðveislumat húsa á Eyrinni, skv. eldra mati. (Húsakönnun 1992-3). 

Mynd 8 Varðveislugildi húsa á Eyrinni, skv. nýju mati. (Húsakönnun 2022). 
 

Mynd 9 Verndarflokkur húsa á Eyrinni, skv. nýju mati. (Húsakönnun 2022). 

Mynd 10 Afmörkun verndarsvæðis í byggð - Neðstikaupstaður og gamli bærinn á 

Skutulsfjarðareyri. Tillaga til auglýsingar. (Alta 2022) 

 
17 Alta (2022). 
18 Alta (2022). 

2.5 Verndarsvæði í byggð 

Unnið er að afmörkun verndarsvæðis í byggð17 fyrir gamla bæinn á Ísafirði í  
samræmi við 5. gr. laga um verndarsvæði í byggð nr. 87/2015. Bæjarstjórn 
Ísafjarðarbæjar auglýsti tillöguna formlega frá 25. ágúst til 7. október 2022. 
Tillagan bíður nú staðfestingar ráðherra.  

Tillaga að verndarsvæðinu tekur til þeirra svæða sem má rekja til upphafs 
þéttbýlismyndunar á Ísafirði, frá því um miðbik 18. aldar. Í tillögunni segir:  

„Varðveislugildi byggðarinnar er metið hátt út frá gildi 
byggingarlistar, menningarsögu, umhverfis, uppruna og ástands.“18 

Skipulagssvæðið nær, að hluta til, til þess svæðis sem afmörkun 
verndarsvæðisins nær til, þ.e. hluta Aðalstrætis. 

2.6 Veðurfar 

Tvær veðurathugunarstöðvar eru í Skutulsfirði, önnur er á höfninni og hin er 
í botni Skutulsfjarðar.  

Algengustu vindáttir eru norðaustan áttir og suðvestan áttir. Á hlýjum 
sumardögum gætir jafnan hafgolu inn fjörðinn úr norðaustri. 

Úrkoma er fremur lítil á Ísafirði, sértaklega yfir sumarmánuðina, en þá er 
meðalúrkoman tæpir 40 mm á mánuði. Meðalúrkoma í júní síðustu tuttugu 
árin var tæpir 30 mm. Meðalúrkoma yfir árið er rúmir 80 mm á mánuði. 

Tafla 2.1 Meðalúrkoma á Ísafirði eftir ársfjórðungum, meðaltal áranna 2003-
2022.19 

 

 
Des.-feb Mars-maí Júní-ágú. Sept.-nóv. Meðaltal 

Úrkoma í mm 104,2 67,6 39,7 116,4 82,0 

19 Veðurstofa Íslands (2023). 

2.7 Náttúruminjar 

Allt land innan skipulagssvæðisins er manngert. Fjörur á svæðinu eru 
þangfjörur en út af Torfnesi, rétt utan skipulagssvæðisins, eru 
bóluþangsfjörur en slíkar fjörur hafa mjög hátt verndargildi.20 

Ekkert svæði innan skipulagssvæðisins er á náttúruminjaskrá21 en fjörur í 
botni Skutulsfjarðar, utan skipulagssvæðisins, eru á náttúruminjaskrá (svæði 
317). Á skipulagssvæðinu er ekki um að ræða náttúrufyrirbæri sem njóta 
sérstakrar verndar22 skv. 61. gr. laga um náttúruvernd nr. 60/2013. 

2.8 Náttúruvá 

Allt skipulagssvæðið er á lágsvæði við sjó, þ.e. landhæð er undir 3 m og 
svæðið liggur meðfram ströndinni. Breidd svæðisins er allt að 150 m, þannig 
að stór hluti þess er innan við 50 m frá strandlínunni. 

Landsig er nokkurt á Ísafirði en á tímabilinu 2009-2015 mældist að meðaltali 
1,82 mm sig á ári. Óvissa er nokkur um mögulega hækkun sjávar í framtíðinni 
en í umsögnum Vegagerðarinnar um skipulag á lágsvæðum við Faxaflóa er 
almennt miðað við að hækkunin verði um 0,65 m við lok 21. aldar.23 

Við háa sjávarstöðu og mikla veðurhæð í SV-átt er hætta á sjávarflóðum á 
Eyrinni. Sjávarflóð eru nokkuð algeng á svæðinu og hafa 15 flóðaviðburðir 
með verulegu tjóni verið skráðir síðustu 130 árin.24 Víða á Eyrinni er 
rafdrifinn dælubúnaður tengdur holræsakerfinu. 

Formlegt sjávarflóðahættumat liggur ekki fyrir en árið 2014 vann Veðurstofa 
Íslands drög að bráðabirgðahættumati vegna sjávarflóða á 
Skutulsfjarðareyri. Bráðabirgðahættumatið er birt í skýrslu og á korti en 
fyrirvari er gerður við námkvæmi ganga og óvissu. Skv. matinu er hætta á 
sjávarflóði með 10 ára endurkomutíma á hluta skipulagssvæðisins, svæði 
merkt A (sjá Mynd 11). Í matinu segir að svæðið liggi það lágt að ekki þurfi 
mikla vindöldu af suðvestri til að flæði yfir brimvörnina þegar hásjávað er.25 

 
20 Náttúrufræðistofnun Íslands (2023A). 
21 Umhverfisstofnun (2023). 
22 Náttúrufræðistofnun Íslands (2023B). 

 

Mynd 11   Bráðabirgðahættumat vegna sjávarflóða á Skutulsfjarðareyri (Björn 
Erlingsson 2014). 

23 Sigurður Sigurðarson (2018). 
24 Björn Erlingsson (2014). 
25 Björn Erlingsson (2014). 



 

18174006 Lýsing DSK Miðsvæði Ísafirði (ID 336350).docx   

 14 
 

     

Mynd 12   Sjávarflóð við Hafnarstræti þann 19. nóvember 1936. (Ljósmyndasafn 
Ísafjarðar). 

Hættumat vegna ofanflóða á Ísafirði liggur fyrir. Skipulagssvæðið fellur utan 
hættumarka vegna ofanflóða skv. hættumati vegna ofanflóða fyrir Ísafjörð 
neðan Gleiðarhjalla sem unnið var fyrir hættumatsnefnd Ísafjarðarbæjar í 
júní 2012.26 

Svæðið er utan hins virka gosbeltis og því ólíklegt að jarðskjálftar eða 
eldsumbrot hafi áhrif á landnotkun. 

2.9 Hindranaflötur Ísafjarðarflugvallar 

Hindranaflötur Ísafjarðarflugvallar hefur verið skilgreindur en flöturinn 
ákvarðar hámarkshæð mannvirkja á svæðinu. Hindranaflöturinn stígur 
skáhalt frá flugbrautinni upp í 47 m.y.s. og er þaðan láréttur í þeirri hæð í 4 
km radíus frá endum flugbrautar. Allt skipulagssvæðið er innan 
hindranaflatar Ísafjarðarflugvallar en flöturinn er í 47 m.y.s. á stærstum hluta 
þess. Flöturinn er aðeins lægri yfir neðri hluta Aðalstrætis að Silfurtorgi eða 
í 38 - 47 m.y.s. 

 
26 Veðurstofa Íslands (2012A). 

2.10 Umferð 

Þjóðvegur 61 – Djúpvegur, sem liggur um Ísafjarðardjúp, fer um Skutulsfjörð 
til Bolungarvíkur. Vegurinn liggur um Skutulsfjarðarbraut og þverar Eyrina í 
Sólgötu og Hrannargötu. Pollgata, Suðurgata og Njarðarsund eru þjóðvegir í 
þéttbýli. 

Tafla 2.2 Meðaltals sólarhringsumferð um þjóðvegi á Eyrinni árið 2022.27 

Götuheiti ÁDU SDU VDU 

Skutulsfjarðarbraut við Eyrina 
(Sólgata – Hrannargata) 

3.450 4.150 2.750 

Pollgata – Suðurgata -  Njarðarsund 5.300 8.200 2.900 

 

2.11 Veitur 

Nokkuð þétt net veitukerfa liggur um allt skipulagssvæðið (Mynd 13).  

Stofnlögn fráveitu liggur um Hafnarstræti og Aðalstræti. Tvær útrásir 
fráveitu liggja út í Pollinn við Pollgötu auk útrása við Skutulsfjarðarbraut. 
Meginútrás fráveitu liggur norðan við Eyrina. Stofnlögn vatnsveitu liggur um 
lóðir milli Pollgötu og Hafnarstrætis og að hluta í Aðalstræti og Hafnarstræti. 
Vatns- og fráveita er á vegum Ísafjarðarbæjar. 

Stofnlögn hitaveitu liggur um Pollgötu og um lóðir milli Pollgötu og 
Hafnarstrætis. Háspennustrengur liggur um Pollgötu og að spennistöðvum 
við Mánagötu og Mjósund. Hitaveita og dreifikerfi rafveitu er á vegum 
Orkubús Vestfjarða. 

Háspennustrengur á vegum Landsnets liggur meðfram Skutulsfjarðarbraut, 
hringtorgi og upp með Hafnarstræti nyrst á skipulagssvæðinu. 

Fjarskiptastrengir liggja um Pollgötu og víðar um skipulagssvæðið en þeir eru 
á vegum Snerpu og Mílu. 

27 Vegagerðin (2023). 

Mynd 13   Veitulagnir á Eyrinni. (Kortasjá Ísafjarðarbæjar 2023). 

2.12 Aðalskipulag 

Aðalskipulag Ísafjarðarbæjar 2008-2020 var samþykkt í bæjarstjórn 31. 
mars 2010 og tók gildi 20. apríl sama ár. Skipulagssvæðið tekur til hluta 
svæðis sem er skilgreint sem miðsvæði M4 í gildandi aðalskipulagi og 
iðnaðarsvæðis I36. Svæðið tekur einnig til hluta svæðis fyrir 
þjónustustofnanir Þ13, hluta íbúðarsvæðis Í5 og hluta hafnarsvæðis K11. 
Stærstur hluti skipulagssvæðisins nýtur einnig hverfisverndar H8 skv. 
gildandi aðalskipulagi. 

Unnið er að heildarendurskoðun aðalskipulags Ísafjarðarbæjar. 

 
Mynd 14 Aðalskipulag Ísafjarðarbæjar 2008-2020, skjáskot af þéttbýlisuppdrætti – 

Ísafjörður.  

Stefna gildandi aðalskipulags um yfirbragð byggðar í þéttbýli 

Fjallað er um yfirbragð byggðar í þéttbýli í kafla 7.4.1 í gildandi aðalskipulagi. 
Markmið þess eru:  

• Áhersla verði lögð á aðlaðandi og fjölbreytt umhverfi til búsetu. 
Íbúðarsvæði verði í góðum tengslum við náttúru svæðisins og í takt 
við sögulegt umhverfi 

• Ísafjarðarbær myndi fimm aðlaðandi byggðakjarna með öflugum 
miðsvæðum - Hina fögru fimm - þar sem Ísafjarðarbær verði þekktur 
sem gamli bærinn á Íslandi 

• Sérkenni hvers byggðakjarna fái að njóta sín 

• Umhverfi bæjanna verði snyrtilegt og gefi heildstæða mynd af 
byggðinni 

Í gildandi aðalskipulagi er áhersla lögð á að allar breytingar á eldri byggð falli 
vel að umhverfi sínu og heildarmynd byggðarinnar. Unnið verði markvisst að 
því að yfirbragð miðsvæða verði sem líkast því sem það var á fyrsta hluta 20. 
aldar en nýrri hverfi fái að þróast í takt við tíðaranda síðari tíma. Áhersla 
verði lögð á það að ná samfelldum bæjarhlutum í þetta horf til að ná sem 
mestum heildaáhrifum. Í því sjónarmiði verði öll hús, með verndargildi skv. 
húsakönnun, vernduð og gerð upp að utan en jafnframt verði áhersla lögð á 
það að endurheimta falleg hús sem nú eru horfin. Eigendur verða þó ekki 
þvingaðir til að ráðast í breytingar á eignum sínum.  

Í gildandi aðalskipulagi segir að skipulag í tengslum við nýbyggingar og 
uppbyggingu eldri húsa í Ísafjarðarbæ, skuli taka mið af stærðum og 
hlutföllum eldri húsa í umhverfinu og við staðsetningu skal taka mið af 
sögulegum arfi. Áhersla verði lögð á tengsl byggðar við sögu, atvinnuhætti 
og náttúru svæðisins, þannig að sérstaðan fái að njóta sín. Í því sambandi 
megi nefna heildræna tengingu á milli Hæsta-, Mið- og Neðstakaupstaðar. 

Menningarsöguleg verðmæti, önnur en byggingar, þarf einnig að vernda en 
jafnframt veita almenningi aðgang að þeim, hvort sem þau eru manngerð 
eða náttúruleg. Áhersla verður lögð á metnaðarfulla hönnun á umhverfi, 
m.a. lýsingu, gangstétta- og gatnagerð, segir í gildandi aðalskipulagi.  

Stefna gildandi aðalskipulags um miðsvæði M4 

Fjallað er um miðsvæði í kafla 7.4.3 í gildandi aðalskipulagi. Þar eru 
eftirfarandi markmið sett fram:  

• Áhersla er lögð á eflingu miðbæja eða miðsvæða allra 
byggðakjarnanna í aðalskipulaginu, þ.e. Ísafjarðar, Flateyrar, 
Suðureyrar og Þingeyrar 

• Áhersla verður lögð á það að gera svæðin aðlaðandi með verndun 
gamalla húsa og annarra einkenna, sem og snyrtilegu umhverfi. 
Jafnframt er lögð áhersla á fjölbreytta starfsemi svæðanna, þ.e. 
starfsemi sem eflir líf í miðbæjunum 

• Góð tenging verði á milli miðsvæða og náttúru 

Í aðalskipulaginu er lögð áhersla á fjölbreytta starfsemi. Miðsvæðunum er 
ætlað að vera samkomustaður fólks og traustur grunnur fyrir þjónustu, 
verslun, mannlíf og aðra menningu. Áhersla er lögð á öflugan og líflegan 
miðbæ með tengingu miðsvæða við hafnarsvæði og sögustaði. Gert er ráð 
fyrir göngu- og hjólreiðastígum að sjó og fjöru, útsýnisstöðum og tengingum 
við græn svæði. 

 

Stefna gildandi aðalskipulags um hverfisvernd í þéttbýli H8 

Fjallað er um hverfisvernd í þéttbýli í kafla 7.4.4 í gildandi aðalskipulagi. 
Markmið aðalskipulagsins varðandi hverfisverndina er eftirfarandi:  

• Markmið hverfisverndarinnar er að skapa umhverfi sem styrkir 
efnahagslegan og samfélagslegan grunn Ísafjarðarbæjar og að 
styrkja jákvæða þróun sveitarfélagsins 

Ákvæði hverfisverndarinnar taka til bygginga og umhverfis. Ákvæði er varða 
byggingar eru: 

„Hús sem eru byggð fyrir 1918 og eru uppistandandi skulu gerð upp 
að utan […]. Miða skal við upprunalegt horf eða það horf sem 
viðheldur verndargildi hússins sem best. 

Hús með verndargildi skulu ekki fjarlægð.  

Heimilt er að færa til hús með verndargildi þannig að það falli betur 
að byggðinni enda verði sýnt fram á það að um heildarhagsmuni 
sé að ræða. 

Heimilt er að endurbyggja, að hluta eða í heild, hús með 
verndargildi. Leitast skal við að halda í þá hluti sem nýtanlegir eru. 

Hvetja skal til þess að endurreisa horfin hús sem líkleg eru til að 
bæta heildaryfirbragð hverfisins eða eru sögulega mikilvæg. 

Staðsetning og mótun nýrra bygginga á hverfisvernduðu svæði skal 
falla að hefðum og arkitektúr þess tíma sem miðað er við í 
uppbyggingu hverfisins.  

Heimilt er að breyta yfirbragði húss þannig að það falli betur að 
yfirbragði hverfisins og einkennandi arkitektúrs þess tíma er hverfið 
byggðist upp. Þetta á ekki við ef húsið er talið hafa verndargildi, 
vegna sögu eða arkitektúrs, í núverandi mynd. 

Hugað skal sérstaklega að gæðum í efnisvali og handverki. 
Sýnilegir hlutar skulu ekki vera falskir, s.s. lausir gluggapóstar eða 
eftirlíkingar af timburklæðningum.  

Heimilt er að byggja við hús á svæðinu. Viðbyggingar skulu hafa 
sama yfirbragð og aðalbyggingin, þ.e. í samræmi við þann 
arkitektúr sem einkennir húsið. Efnisval í viðbyggingum skal vera 
það sama og í aðalbyggingunni. Stærð viðbygginga skal vera 
þannig að aðalbygging haldi sínum sessi. 

Við allar breytingar og nýbyggingar húsa skal vernda heilleika 
bygginga og taka mið af yfirbragði byggðar, staðsetningar á lóð, 
byggingarmagns á svæðinu, hlutfalla, hæðar, þakforma, lína, 
rytma, efnisnotkunar og annars útlits, s.s. glugga, girðinga og 
annarra mannvirkja á lóð. 

 

Ákvæði er varða umhverfi eru: 

„Umhverfi húsa og á almenningssvæðum skal vera í samræmi við 
hefðir og arkitektúr þess tíma sem miðað er við í uppbyggingu 

hverfisins. Þetta á við um girðingar, lýsingu, yfirborðsefni, 
almenningsbekki o.þ.h. Hugað skal að heildar ásýnd hverfisins með 
metnaðarfullum aðgerðum og útfærslum, s.s. hellulögnum gatna 
og gangstétta. 

Fyrirkomulag lýsingar skal ákveðið í rammaskipulagi. Hugað skal 
að gerð búnaðar, gerð og stigi lýsingar og hvaða fletir verða 
upplýstir, þannig að lýsingin undirstriki einkenni byggðarinnar. 
Jafnframt skal hugað að öryggi og þess gætt að ljósmengun hljótist 
ekki af. 

Á Ísafirði miðist starfsemi á jarðhæð Aðalstrætis, frá Silfurgötu að 
Skipagötu og Hafnarstrætis, frá Pólgötu að Aðalstræti, við daglega 
viðskiptavini. Á sama svæði verði gluggar verslunarhúsnæðis 
gegnsæir.“ 

 

Stefna gildandi aðalskipulags um iðnaðarsvæði I36 

Í kafla 8.7 í gildandi aðalskipulagi er fjallað um iðnaðar- og athafnasvæði og 
markmið varðandi þau eru m.a.:  

• Áhersla verði lögð á endurnýjanlega orkugjafa 

Gildandi aðalskipulag gerir ráð fyrir óbreyttri notkun á reit I36 – Lóð fyrir 
bensínstöð, en ekki möguleika á frekari uppbyggingu iðnaðar. Svigrúm er til 
endurbóta en huga skal sérstaklega að nálægð við íbúðarbyggð og taka skal 
mið af ákvæðum hverfisverndar. Áhersla er lögð á snyrtilegt umhverfi vegna 
sýnileika við innkomu í bæinn. 

 

Stefna gildandi aðalskipulags um svæði fyrir þjónustustofnanir Þ13 

Svæði Þ13 tekur m.a. til svæðis Ísafjarðarkirkju og Eyrarkirkjugarðs á Ísafirði. 
Þar segir að garðurinn sé nánast fullnýttur og að ekki gert ráð fyrir stækkun 
hans. Á svæðinu er einnig gert ráð fyrir hjúkrunarheimili og fleiri stofnunum. 

Stefna gildandi aðalskipulags um íbúðarsvæði Í5 

Fjallað er um íbúðarsvæði í kafla 7.4.2 í gildandi aðalskipulagi. Markmið þess 
eru:  

• Ávallt verði tiltækar fjölbreyttar lóðir fyrir íbúðarhús sem henti öllum 
aldurs- og þjóðfélagshópum. Þannig hafi fólk val um búsetu m.t.t. 
staðsetningar og umhverfis 

• Íbúðarsvæðin njóti góðs af því umhverfi og gæðum sem eru til staðar 
og raski ekki sérstöðunni, þ.e. menningarsögulegum arfi og náttúru 

Ákvæði gildandi aðalskipulags fyrir íbúðarsvæði Í5 - Eyrin snúa að því að 
endurheimta fyrri hús og þétta byggð. Allar breytingar, viðhald, niðurrif og 
nýbyggingar húsa innan hverfisverndarsvæðis H8 miðist við 
hverfisverndarákvæði, sbr. kafla 7.4.4 í gildandi aðalskipulagi. Einnig segir að 
verja þurfi mannvirki fyrir sjávarflóðum. 

 

Stefna gildandi aðalskipulags um hafnarsvæði K11 

Í kafla 8.3 í gildandi aðalskipulagi er fjallað um hafnarsvæði og markmið 
varðandi þau eru m.a.: 

• Aðstaða á hafnarsvæðum miðist við þarfir sjávarútvegsins en einnig 
annarra atvinnugreina, eins og vöru- og farþegaflutninga og 
ferðaþjónustu 

• Aðstaða fyrir skemmti- og frístundabáta verði tryggð 

• Ásýnd og umgengni á hafnarsvæðum verði til fyrirmyndar 

Í gildandi aðalskipulagi er lögð áhersla á það að uppbygging hafnarsvæða 
verði nýtt til að skapa sóknarfæri fyrir hvern bæ og styrki þannig stöðu 
Ísafjarðar sem byggðakjarna fjórðungsins. Skipulagið gerir ráð fyrir að 
aðstaða fyrir frístundabáta verði m.a. í Bátahöfn. Almennt skuli miða við það 
að umgengni og ásýnd hafnarsvæða verði til fyrirmyndar. Á svæði K11 er 
gert ráð fyrir starfsemi sem sækir styrk sinn í nálægð við höfn, með sérstaka 
áherslu á skemmtiferðaskip, ferðaþjónustu og léttan iðnað. 

Fjallað er um hafnir í kafla 12.7 í gildandi aðalskipulagi. Markmið varðandi 
hafnir eru m.a.: 

• Aðstaða Hafna Ísafjarðarbæjar miðist við þarfir sjávarútvegsins en 
einnig annarra atvinnugreina eins og vöru- og farþegaflutninga 

• Aðstaða fyrir skemmti- og frístundabáta verði bætt, þannig að hún 
verði til fyrirmyndar 

• Hafnarmannvirkjum verði haldið við þrátt fyrir tímabundinn 
samdrátt 

Í gildandi aðalskipulagi er gert ráð fyrir því að aðstaða fyrir frístundabáta í 
Pollinum verði bætt. Pollurinn er áhugaverður kostur fyrir frístundabáta, þar 
sem ferðatími skiptir minna máli. Góð tenging er við miðbæinn frá Pollinum 
og er það líf sem fylgir frístundabátum líklegt til að efla hann. Löng hefð er 
fyrir bryggjum í beinum tengslum við miðbæinn á Ísafirði en nú er þar aðeins 
ein flotbryggja yfir sumartímann. Öflug frístundabátamenning á Pollinum er 
líkleg til að endurskapa það bátalíf sem áður einkenndi Pollinn og Ísafjörð og 
styrkja ímynd bæjarins. Til að verja frístundabátahöfn við Edinborg er í 
gildandi aðalskipulagi gert ráð fyrir lengingu varnargarðs norður af 
Ásgeirsbakka. Jafnframt er gert ráð fyrir því að byggður verði nýr 
varnargarður, nokkuð utan við grjótvörn við Pollgötu, til að verja 
frístundabryggjuna og mannvirki á Eyrinni. Með því móti er hægt að halda 
grjótgarði við Pollgötu í núverandi hæð, en það er mikilvægt fyrir útsýni og 
ásýnd Eyrarinnar að garðurinn hækki ekki. Þessi varnargarður er ekki sýndur 
á aðalskipulagsuppdrætti, enda lá það ekki fyrir hvar hentugast eða 
mögulegt væri að staðsetja hann. Fram kemur í aðalskipulaginu að við 
hönnun garðsins þurfi að hafa í huga útsýni, ásýnd og skjól fyrir mannvirki á 
sjó og landi. Einnig gerir gildandi aðalskipulag ráð fyrir göngustíg meðfram 
sjónum, því mikilvægt sé að tengslin við sjóinn tapist ekki. 

Stefna gildandi aðalskipulags um samgöngur 

Í 12. kafla gildandi aðalskipulags er fjallað um samgöngur og markmið 
varðandi þau eru m.a.:  

• Auka öryggi vegfarenda 

• Tekið verði tillit til náttúru og sérstöðu svæðisins við skipulag og 
ákvarðanatöku í samgöngumálum 

• Efla almenningssamgöngur 

• Innan þéttbýlissvæða verði áhersla lögð á það að gera net göngu- 
og hjólaleiða sem verði raunhæfur valkostur í samgöngum 

 

Markmið um göngu- og hjólaleiðir í kafla 12.2 eru: 

• Allir íbúar í þéttbýli hafi greiðan aðgang að öruggum gönguleiðum 

• Tengja saman einstök hverfi með öruggu stígakerfi sem gegni 
hlutverki samgangna, auk útivistar 

• Fyrirkomulag gönguleiða hvetji íbúa sveitarfélagsins til að stunda 
útivist og holla hreyfingu 

• Gönguleiðir verði aðlaðandi og í sem heilsusamlegustu umhverfi 

Í gildandi aðalskipulagi segir að gott aðgengi að göngu- og hjólaleiðum sé 
mikilvægur þáttur í því að efla lýðheilsu. Einnig að stígakerfið eigi að vera 
valkostur við aðrar samgönguleiðir og geti þannig stuðlað að heilnæmara 
umhverfi. Í aðalskipulaginu er því lögð áhersla á að mynda net göngu- og 
hjólaleiða í og við þéttbýlisstaðina. Áhersla er lögð á það að 
megingönguleiðir verði færar öllum íbúum, allt árið og ávallt verði leitast við 
að hafa aðgengi fyrir alla, þar sem því verður við komið. Stefnu um bætt 
aðgengi fyrir alla er einnig að finna í flestum köflum aðalskipulagsins.  

Aðalskipulagið leggur áherslu á að útigögn við stíga, s.s. bekkir og sorpílát, 
verði með hæfilegu millibili, þannig að svæðin nýtist öllum. Mikilvægt er að 
göngu- og hjólaleiðir verði lagðar þannig að jákvæð áhrif frá umhverfinu 
nýtist sem best en að neikvæð áhrif, eins og frá bílaumferð, verði lágmörkuð. 
Áhersla er einnig lögð á það að leita öruggra lausna þar sem göngu- og 

hjólaleiðir þvera stærri umferðargötur. Göngustígar í nágrenni 
þéttbýlisstaðanna skulu tengjast íbúðarsvæðum og miðbæjum og mynda 
hringtengingu úti í náttúrunni.  

 

Stefna gildandi aðalskipulags um viðbrögð við náttúruvá 

Í 3. kafla gildandi aðalskipulags er fjallað um náttúruvá og markmið varðandi 
þau eru:  

• Íbúar sveitarfélagsins búi við ásættanlegt öryggi m.t.t. náttúruvár 

• Eignir verði sem best varðar fyrir náttúruvá 

• Landnýtingu verði hagað með tilliti til náttúruvár 

 

Markmið varðandi viðbrögð í sjávarrofi eru: 

• Rofvörnum verði haldið við þar sem landbrot er við byggð 

• Ásýnd byggðar og lands verði hlíft eins og kostur er, sérstaklega 
náttúrulegum fjörum 

Í aðalskipulaginu segir að ráðast þurfi í frekari rannsóknir á 
hæðarbreytingum lands og öðrum þáttum er snerta sjóvarnir til að hægt sé 
að meta það með hvaða hætti er best að verja byggð og mannvirki fyrir 
ágangi sjávar. Við skipulag og hönnun sjóvarna þurfi jafnframt að huga að 
útsýni og ásýnd Eyrarinnar. Lagt er til að varnargarður verði byggður nokkru 
sunnan við grjótgarðinn við Pollgötu. Þannig er hægt að halda í ásýnd 
Eyrarinnar en speglun byggðarinnar í Pollinum hefur verið eitt helsta 
myndefni ljósmyndara í bænum og samofin ímynd hans. 

2.13 Deiliskipulag 

Deiliskipulag er í gildi á mestöllu svæðinu sem nýtt deiliskipulag tekur til: 

• Miðbær Ísafjarðar – samþykkt 22. mars 1994 (breytt einu sinni) 

• Hafnarsvæði – samþykkt 20. okt. 1995 (breytt sjö sinnum) 

• Torfnes (þjónustusvæði) – samþykkt 14. júlí 1997 (breytt tvisvar 
sinnum) 

• Eyrin á Ísafirði – samþykkt 16. okt. 1997 (breytt tólf sinnum) 

Gildandi deiliskipulag miðbæjarins skarast við tvö þessara deiliskipulaga, þ.e. 
Torfnes (þjónustusvæði) og Eyrin á Ísafirði. Ákveðin óvissa er því um hvaða 
ákvæði gilda á þeim svæðum sem skarast. Á litlum svæðum milli 
skipulaganna er ekkert deiliskipulag í gildi (sjá Mynd 15). Helsta skörun 
deiliskipulaganna er austanvert við Hafnarstræti og Aðalstræti en þar skarast 
deiliskipulag Miðbæjarins við deiliskipulag Eyrarinnar. 

 

 

Mynd 15 Deiliskipulögð svæði á Eyrinni á Ísafirði. Deiliskipulagssvæðin eru  
appelsínugul en dekkri svæði sýna hvar skipulagssvæðin skarast. Óskyggð svæði eru 
utan deiliskipulags. 

Mynd 16 Deiliskipulagið Miðbær Ísafjarðar, samþykkt 22. mars 1994 (óbreytt).   

 

Deiliskipulagið Miðbær Ísafjarðar var samþykkt 22. mars 1994 og er því 
komið nokkuð til ára sinna. Skipulagið var unnið í samræmi þágildandi 
skipulagslög (nr. 19/1964) en ný skipulagslög hafa tvívegis tekið gildi eftir 
staðfestingu þess. 

Hluta af því fyrirkomulagi sem gert er ráð fyrir í deiliskipulaginu hefur verið 
hrint í framkvæmd, s.s. hringtorg, gerð Pollgötu og fjölgun bílastæða. Annað 
hefur ekki verið framkvæmt eða framkvæmdir hafa ekki verið í samræmi við 
skipulagið, s.s. fyrirkomulag Silfurtorgs og umferðaleiðir um það. Engin 
umfjöllun er um, sjóvarnir, göngu- og hjólaleiðir, almenningsrými í götu eða 
aðgengi. Lóðarmörk eru almennt ekki sýnd á deiliskipulagsuppdrættinum. 
Deiliskipulaginu hefur einu sinni verið breytt, árið 2005, vegna 
bensínstöðvarinnar í Hafnarstræti 21.  

Deiliskipulagið Eyrin á Ísafirði, sem samþykkt var 16. okt. 1997, var unnið í 
samræmi þágildandi skipulagslög (nr. 19/1964). Skipulagsmörk 
deiliskipulags Eyrarinnar liggja í gangstéttum austanvert við Aðalstræti og 
Hafnarstræti (sjá Mynd 17). Þar er fyrirkomulag Silfurtorgs og Aðalstrætis 
sýnt (utan skipulagsmarka) og er það í samræmi við núverandi stöðu. Í þessu 
skipulagi er lögð áhersla á göngu- og hjólastíga meðfram stofnbrautum og 
að gangstéttir verði breikkaðar þar sem því verði viðkomið. Einnig er 
umfjöllun um yfirbragð og almenningsrými. Um neðsta hluta Aðalstrætis 
segir að varðveita þurfi götumyndina og almennt er lögð áhersla á góðan 
heildarsvip við Aðalstræti. Lóðarmörk eru óljós á deiliskipulags-
uppdrættinum en í greinargerð skipulagsins er fjallað um að almennt sé þörf 
á að fjölga bílastæðum. 

Deiliskipulagi Eyrarinnar hefur verið breytt tólf sinnum en engin þeirra 
varðar þau svæði sem skarast við skipulag í Hafnarstræti og Aðalstræti. Tvær 
af þessum breytingum taka til svæðis sem liggur að skipulagsmörkum 
fyrirhugaðs deiliskipulags miðbæjarins. Það eru breytingar fyrir Sindragötu 4 
en sú síðari tók gildi 15. feb. 2018. 

Mynd 17 Deiliskipulagið Eyrin á Ísafirði, samþykkt 16. okt. 1997 (óbreytt).   

 

 

Mynd 18 Deiliskipulagið Hafnarsvæði, samþykkt 20. okt. 1995 (óbreytt).   

Deiliskipulagið Hafnarsvæði, sem samþykkt var 20. okt. 1995, var einnig 
unnið í samræmi við þágildandi skipulagslög (nr. 19/1964). Fyrirkomulag 
gatna og lóða næst Bátahöfn er nokkuð frábrugðið því sem síðar hefur verið 
framkvæmt á svæðinu. Í deiliskipulaginu er gert ráð fyrir lóðum við 
Suðurgötu fyrir 2-3ja hæða hús með þjónustu og verslun á jarðhæð en 
íbúðum og/eða skrifstofum á efri hæðum. Þessum lóðum hefur ekki verið 
ráðstafað. Deiliskipulaginu hefur verið breytt sjö sinnum en engin þeirra 
varðar svæðið næst miðbænum. 

Deiliskipulagið Torfnes (þjónustusvæði) var samþykkt 14. júlí 1997 en því 
hefur verið breytt tvisvar sinnum, nú síðast árið 2023. Deiliskipulagið tekur 
mið af núverandi hringtorgi og legu gatna. Næst skipulagssvæði nýs 
deiliskipulags miðbæjarins er lóð núverandi hjúkrunarheimilis. Innan 
lóðarinnar er gert ráð fyrir gönguleiðum sem tengjast gönguleiðaneti 
bæjarins. 

2.14 Tengsl við aðrar áætlanir 

Í vinnsluferli deiliskipulagsins verður gætt að samræmi við stefnu stjórnvalda 
á landsvísu um skipulagsmál og stefnu Ísafjarðarbæjar. Helstu áætlanir og 
stefnuskjöl eru tilgreind hér að neðan. 

Landsskipulagsstefna 2015-2026 

Landskipulagsstefna er unnin á grundvelli skipulagslaga og felur í sér stefnu 
ríkisins í skipulagsmálum og almenn sjónarmið til leiðbeiningar við 
skipulagsgerð sveitarfélaga. Deiliskipulagið tengist einkum 
landsskipulagsstefnu um búsetumynstur og dreifingu byggðar. Markmiðið er 
að þróun þéttbýlis og fyrirkomulag byggðar stuðli að sjálfbærni með áherslu 
á gæði í hinu byggða umhverfi og markvissu og samþættu skipulagi byggðar 
og samgangna. Gerð deiliskipulagsins varðar einkum gr. 3.3 „Gæði hins 
byggða umhverfis“. Þar er lögð áhersla á að skipulag byggðar og 
bæjahönnun stuðli að gæðum í hinu byggða umhverfi og að yfirbragð og 
mælikvarði nýrrar byggðar falli að bæjarmynd viðkomandi staðar og 
sögulegri byggð. Jafnframt verði stuðlað að heilnæmu umhverfi sem veiti 
góð skilyrði til búsetu og möguleika til fjölbreyttrar útiveru. Einnig gr. 3.5.2 
„Samgöngur í þéttbýli“, en þar er mælst til að sveitarfélög marki í skipulagi 
samþætta stefnu um byggð og samgöngur. Áhersla verði lögð á göngu- og 
hjólavænt umhverfi og að tvinna saman almenningssamgöngur og 
byggðaskipulag.28 

 

 
28 Skipulagsstofnun (2016). 
29 Umhverfis- og auðlindaráðuneytið (2020). 

Aðrar áætlanir stjórnvalda á landsvísu og Ísafjarðarbæjar 

Hér eru dæmi um áætlanir og stefnuskjöl á landsvísu sem varða sérstaklega 
deiliskipulagið. 

 

Aðgerðaáætlun í loftslagsmálum. Aðgerðaáætlunin tekur til helstu aðgerða 
stjórnvalda til að draga úr losun og auka kolefnisbindingu úr andrúmslofti, 
þannig að Ísland gæti staðið við alþjóðlegar skuldbindingar sínar í 
loftslagsmálum og áform um kolefnishlutleysi 2040. Orkuskipti í samgöngum 
og átak í kolefnisbindingu eru tvö helstu áhersluatriði áætlunarinnar.29 

 

Í ljósi loftslagsvár - Stefna um aðlögun að loftslagsbreytingum er stefna 
íslenskra stjórnvalda um aðlögun samfélags okkar að loftslagsbreytingum. 
Hún felur í sér að grípa til mótvægisaðgerða til að draga úr losun og auka 
bindingu, og aðgerða til þess að aðlaga samfélagið að þeim breytingum sem 
óhjákvæmilega munu verða. Markmiðið er m.a. að taka mið af 
samfélagslegum áhrifum loftslagsbreytinga, s.s. breytingum á íbúafjölda, 
búsetumynstri, atvinnutækifærum og matvælaframleiðslu. Einnig að vinna 
við aðlögun að loftslagsbreytingum sé fjármögnuð og aðgerðir stuðli að 
réttlátri aðlögun.30 
 

Sóknaráætlun Vestfjarða 2020-2024 er stefnumótandi sértæk 
byggðaáætlun fyrir Vestfirði sem felur í sér stöðumat, framtíðarsýn, 
markmið og aðgerðir. Leiðarljós sóknaráætlunar er að Vestfirðir verði 
framúrskarandi svæði til að búa, starfa, heimsækja og njóta hreinnar náttúru 
og kyrrðar. Þar er öflugt, vaxandi alþjóðlegt þekkingarsamfélag sem 
einkennist af kraftmikilli sköpun, sterkri sjálfsmynd og umhverfisvitund. 

30 Umhverfis- og auðlindaráðuneitið (2021).  

Góðir innviðir, öflug samfélagsleg þjónusta og fjölbreytt atvinnulíf sem 
einkennist af virðingu fyrir umhverfi, samfélagi og auðlindum.31  

 

Áfangastaðaáætlun Vestfjarða er heildstæð áætlun sem snýst um 
uppbyggingu ferðaþjónustu og áfangastaða. Meginmarkmið áætlunarinnar 
er m.a. uppbygging gæðaáfangastaða, bættar samgöngur, viðhald sérkennis 
svæðis og náttúru, heilsársferðaþjónustu.32 

 

Heilsueflandi samfélag 

Ísafjarðarbær er aðili að Heilsueflandi samfélagi, en meginmarkmið 
verkefnisins er að styðja samfélög í að vinna með markvissum hætti að því 
að skapa umhverfi og aðstæður sem stuðla að heilbrigðum lifnaðarháttum, 
heilsu og vellíðan allra íbúa. Í slíku samfélagi er heilsa og líðan íbúa í fyrirrúmi 
í stefnumótun og aðgerðum á öllum sviðum.33 

 
31 Vestfjarðastofa (2023A).  
32 Vestfjarðarstofa (2020). 

33 Embætti landlæknis (2023).  

3 Viðfangsefni og áherslur 
Deiliskipulagið byggir á stefnu aðalskipulagsins um miðsvæði og yfirbragð 
byggðar í þéttbýli og verkefninu Nýsköpunarbærinn Ísafjörður. Í 
deiliskipulaginu er útfærð stefna um þróun miðbæjarins, fyrirkomulag 
umferðar- og dvalarsvæða og samspil hans við aðliggjandi byggð. Teknar 
verða ákvarðanir og settir skilmálar um þætti eins og yfirbragð og gæði 
byggðar, verndun menningarminja, staðsetningu og umfang nýrra bygginga, 
götumynd, hljóðvist, ljósvist, almenningsrými, algilda hönnun, göngu- og 
hjólaleiðir, götur, umferðaröryggi og viðbrögð við náttúruvá, sbr. 
viðfangsefni og efnistök deiliskipulags í gr. 5.3.2 skipulagsreglugerðar nr. 
90/2013.  
 

Áherslur við deiliskipulagsgerðina 

Áhersla er lögð á eftirfarandi þætti við skipulagsgerðina: 

• Efling Ísafjarðar sem nýsköpunarbæjar  

• Miðbærinn verði áfram samkomustaður fólks og traustur grunnur 
fyrir, þjónustu, verslun, mannlíf og aðra menningu. 

• Í miðbænum þrífist fjölbreytt starfsemi. 

• Aðlaðandi og fjölbreytt umhverfi til að sækja þjónustu, starfa og 
dvelja á, sem og til búsetu. 

• Sérkenni byggðar á Eyrinni fái notið sín. 

• Verndun og viðhald gamalla húsa og húsaraða sem mynda heildir. 

• Verndun götumynda og byggðamynsturs sem hefur sögulegt gildi. 

• Menningarsöguleg verðmæti verði varðveitt. 

• Afmörkun lóða og byggingarreita. Ákvæði sett um nýtingu. 

• Uppbygging nýrra mannvirkja falli vel að sögu og svipmóti eldri 
byggðar.  

• Uppbygging taki mið af stærðum og hlutföllum eldri húsa á 
svæðinu og staðsetning taki mið af sögulegum arfi. 

• Sterk tengsl miðbæjarins við Pollinn, hafnarsvæði og atvinnusvæði. 

• Sterk tengsl miðbæjarins við íbúðarsvæði og önnur hverfi. 

• Öruggar gönguleiðir um miðbæinn og að öðrum bæjarhlutum. 

• Bætt aðstaða hjólandi vegfarenda um Hafnarstræti og Aðalstræti og 
í Pollgötu. 

• Aðgerðir til að bæta umferðaröryggi.  

• Endurskoðun bílastæða.  

• Dvalarsvæði og almenningsrými. 

• Metnaðarfull hönnun umhverfis s.s. hvað varðar götugögn og 
yfirborðsefni.  

• Algild hönnun – aðgengi fyrir alla. 

• Blágrænar ofanvatnslausnir. 

• Hugað að mögulegu skuggavarpi, skjólmyndun og útsýni 

• Áhersla á vandaða og hóflega lýsingu miðbæjarins, en jafnframt 
hugað að myrkurgæðum.  

• Aukin gróðurnotkun, m.a. til að bæta hljóðvist í Hafnarstræti og 
Aðalstræti. 

• Bætt aðgengi að Pollinum og aðstöðu m.a. fyrir útivist og 
frístundabáta. 

• Aðgerðir til að lágmarka hættu á sjávarflóðum.  

• Lögð verður áhersla á að ferlið verði opið og vandað verði til allrar 
upplýsingagjafar til íbúa við gerð deiliskipulagsins. Lögð verður 
áhersla á vandaða samráðsvinnu og nýttar viðeigandi aðferðir til að 
virkja íbúa til þátttöku. 

 

Mótun tillögunnar 

Fjölbreyttum aðferðum verður beitt við mótun deiliskipulagsins og m.a. 
verður eftir því sem þurfa þykir bornir saman ólíkir valkostir um útfærslu.  

Ákvæði gildandi deiliskipulaga verða felld inn í nýtt skipulag, eftir því sem við 
á. 

4 Umhverfismat deiliskipulagsins 

 

4.1 Matsskylda áætlunarinnar 

Deiliskipulagið fellur undir lög um umhverfismat framkvæmda og áætlana 
nr. 111/2021, sbr. 2. gr. laganna. Deiliskipulagið verður unnið samkvæmt 
skipulagslögum nr. 123/2010 og verður tekið fyrir í sveitarstjórn. Áhrif 
deiliskipulagsins á þá þætti umhverfisins sem gætu orðið fyrir áhrifum verða 
metin samhliða gerð skipulagsins og mið tekið af niðurstöðum matsins við 
útfærslu þess. Umhverfismatsskýrsla verður hluti af greinargerð 
skipulagsins. 

4.2 Mikilvægir umhverfisþættir  

Áhrifaþættir eru þeir hlutar stefnunnar eða framkvæmdarinnar sem eru 
líklegir til að hafa áhrif á umhverfið. Umhverfisþættir eru þeir þættir sem 
framkvæmdin eða stefnan getur haft áhrif á. Umhverfismatinu er ætlað að 
lágmarka neikvæð áhrif og hámarka þau jákvæðu.  

 

Í eftirfarandi töflu er vinsun umhverfisþátta, þ.e. megin matsþættir og 
umhverfisþættir sem eru líklegir til að verða fyrir áhrifum vegna 
deiliskipulagsins. Val umhverfisþátta byggir á fyrirliggjandi upplýsingum í 
ferlinu.  
 

Tafla 4.1 Matsþættir og umhverfisþættir sem teljast líklegir til þess að verða 
fyrir áhrifum vegna deiliskipulagsins. 

Matsþáttur Umhverfisþættir Skýringar 

Náttúrufarslegir 
þættir 

Líffræðileg fjölbreytni, 
vatnalíf, loftslag, jarðvegur 
og landslag 

Gerð landfyllingar og grjótvarnar er 
líkleg til að hafa áhrif á sjávarbotn og 
strönd á afmörkuðu svæði. Uppbygging 
hefur í för með sér losun 
gróðurhúsalofttegunda vegna losunar 
jarðvegs. Áhrif á landslag og ásýnd 
lands við Pollinn 

Menningarminjar 
og bæjarlandslag 

Bæjarlandslag og 
menningarminjar  

Möguleg áhrif á menningarminjar. 
Breytingar á ásýnd miðsvæðisins, 
verndun og viðhald gamalla húsa og 
sögulegra heilda og sterk tengsl við 
söguna. Áhrif af byggingu sjóvarna á 
bæjarlandslag 

Hagrænir þættir 
og innviðir  

Íbúar, efnisleg verðmæti  Uppbygging íbúða og fjölgun íbúa, 
styrking nærþjónustu o.fl. Styrking 
miðsvæðis sem atvinnusvæðis. Áhrif af 
styrkingu göngu- og hjólaleiða og 
umhverfis þjóðvegar í gegnum 
þéttbýlið. Áhrif af bættum sjóvörnum 

Heilsa og öryggi Heilbrigði manna, landslag 
og næmni fyrir hættu á 
náttúruhamförum 

Áhrif af bættri ásýnd og 
bæjarlandslags og auknu 
umferðaröryggi gangandi og hjólandi 
vegfaranda. Árif af sjóvörnum og 
hættu af völdum sjávarflóða    

 

Hvað er umhverfismat áætlana 
Umhverfismat áætlana felst í að meta áhrif skipulags- og 
framkvæmdaáætlana á umhverfið og nýta niðurstöður matsins til að 
draga úr neikvæðum umhverfisáhrifum þeirra. 

Umhverfismat ber að vinna sem hluta af skipulagsáætlunum 
sveitarfélaga (svæðisskipulags, aðalskipulags og deiliskipulags) og 
áætlana á borð við rammaáætlun og samgönguáætlun. 

Ákvæði um umhverfismat áætlana er að finna í sérstökum lögum um 
umhverfismat framkvæmda og áætlana og í 12. gr. skipulagslaga. 

4.3 Aðferðir við umhverfismat 

Við umhverfismat er stuðst við þær upplýsingar sem fyrir liggja um 
grunnástand umhverfis og upplýsingar sem aflað hefur verið við undirbúning 
deiliskipulagsins. Þá verður einnig leitað til sérfróðra aðila, stofnana og 
annarra sem kunna að búa yfir þekkingu á staðháttum, gerist þess þörf. 

Unnin er umhverfismatsskýrsla samhliða deiliskipulagsgerðinni, þar sem 
greint er frá mögulegum umhverfisáhrifum af framkvæmdinni og útfærslu 
hennar í deiliskipulagi. Framsetning umhverfismats er í formi matstafla 
og/eða texta. Lögð er fram tillaga að deiliskipulagi ásamt 
umhverfismatsskýrslu til lögbundinnar kynningar.  

Í umhverfismatinu er stuðst við vægiseinkunnir við mat á valkostum og 
einstökum þáttum skipulagsins. Vægiseinkunnin byggir á leiðbeiningum 
Skipulagsstofnunar34 og stuðst er við sex vægiseinkunnir við matið sbr. töflu 
hér til hliðar.  

Í umhverfismatinu er lagt mat á það hvort uppbygging skv. útfærslu í 
deiliskipulagi eða aðrir valkostir styðji eða gangi gegn þeirri stefnu sem 
umhverfisviðmiðin fela í sér. Skilgreindar eru matsspurningar til að greina 
hvort stefnan í deiliskipulagi styður eða vinnur gegn umhverfisviðmiðunum. 

4.4 Valkostir 

Settir eru fram nokkrir valkostir í umhverfismatinu, auk núllkosts. Í fyrsta lagi 
veða skoðaðri valkostir um útfærslu sjóvarna, svo sem um gerð og hæð 
varnargarðs. Í öðru lagi verða bornir saman valkostir um þéttleika og 
yfirbragð byggðar. Í þriðja lag verður stillt upp valkostum er varða göngu- og 
hjólaleiðir og umferðaröryggi.   

 

 
34 Skipulagsstofnun (2007).  

4.5 Viðmið og vísar til grundvallar umhverfismati 

Umhverfisviðmiðum er ætlað að lýsa æskilegri þróun með tilliti til sjálfbærni 
og umhverfismála. Miðað er við viðeigandi vísa og sýnd tengsl við 
umhverfisþætti sem skilgreindir eru í lögum um umhverfismat framkvæmda 
og áætlana, sjá Tafla 4.3. Umhverfisviðmiðin eru í grunnin byggð á 
heimsmarkmiðunum, landsskipulagsstefnu og öðrum áætlunum á landsvísu, 
auk markmiða viðeigandi laga. 

 

Tafla 4.2 Vægiseinkunn fyrir umhverfismat áætlunar. 

Vægiseinkunn Skýringar 

++ 

Veruleg jákvæð áhrif. Tillaga að stefnu eða framkvæmd styður 
viðkomandi umhverfisviðmið og stuðlar að verulega jákvæðri 
breytingu á umhverfinu. 

+ 
Jákvæð áhrif. Tillaga að stefnu eða framkvæmd styður viðkomandi 
umhverfisviðmið. 

0 
Engin eða óveruleg áhrif / Á ekki við. Tillaga að stefnu eða framkvæmd 
hefur engin, lítil eða óljós tengsl við viðkomandi umhverfisviðmið. 

- 
Neikvæð áhrif. Tillaga að stefnu eða framkvæmd vinnur gegn eða 
gengur þvert á viðkomandi umhverfisviðmið. 

- - 

Veruleg neikvæð áhrif. Tillaga að stefnu eða framkvæmd vinnur gegn 
eða gengur þvert á viðkomandi umhverfisviðmið og stuðlar að 
verulega neikvæðri breytingu á umhverfinu. 

? 

Óvissa um áhrif / Vantar upplýsingar. Óvíst er eða háð útfærslu hvort 
tillaga að stefnu eða framkvæmd styður eða vinnur gegn viðkomandi 
umhverfisviðmiði. 

Tafla 4.3 Umhverfisviðmið, umhverfisvísar og umhverfisþættir sem byggt verður á í umhverfismati.  

Umhverfisviðmið Byggt á  Umhverfisvísar 

Umhverfisþættir 

Stuðla að heilbrigðu líferni og vellíðan fyrir alla frá vöggu til grafar 
Draga úr ótímabærum dauðsföllum af völdum lífsstílstengdra 
sjúkdóma. Stuðla að geðheilbrigði og vellíðan, heilnæmu umhverfi og 
góðum möguleikum til útiveru. Draga úr slysum og dauðsföllum af 
völdum umferðarslysa 

Heimsmarkmið 
nr. 3 
Landsskipulags-
stefna  

umferðarslys 
aðgengi að útivist 
ásýnd lands 
bæjarlandslag 
hljóðstig 

              

Borgir og bæir umfaðmi alla þjóðfélagshópa, séu örugg og sjálfbær 
og með viðnámsþol gagnvart breytingum 
Gefa öllum kost á að ferðast með öruggum, sjálfbærum og 
aðgengilegum ferðamátum. Bæta umferðaröryggi og 
almenningssamgöngur  

Heimsmarkmið 
nr. 11 
Landsskipulags-
stefna  

ferðamátar, 
almennings-
samgöngur 
umferðarslys 
loftgæði 

              

Grípa til aðgerða til að berjast gegn loftslagsbreytingum og áhrifum 
þeirra 
Stuðla að orkuskiptum í samgöngum og kolefnisbindingu. Flétta 
aðgerðir vegna loftslagsbreytinga inn í skipulag og áætlanagerð. Stuðla 
að öryggi almennings gagnvart náttúruvá og loftslagsbreytingum. 

Aðgerðaáætlun í 
loftslagsmálum  
Stefna um 
aðlögun að 
loftslags-
breytingum 

binding kolefnis 
losun kolefnis 
náttúruvá 
sjóvarnir 
 

              

Vernda, endurheimta og styðja sjálfbæra nýtingu vistkerfa á landi 
Tryggja varðveislu, endurheimt og sjálfbæra nýtingu vistkerfa á landi 
og í ferskvatni og þjónustu þeirra. Grípa til aðgerða til að draga úr 
hnignun búsvæða og líffræðilegrar fjölbreytni 

Heimsmarkmið 
nr. 15 
Lög um 
náttúruvernd 

líffræðileg 
fjölbreytni 
gróðurfar, fuglalíf 
verndarsvæði 

              

Varðveita umhverfi hafsins og auðlindir þess og nýta á sjálfbæran 
hátt 
Draga úr mengun sjávar, einkum frá starfsemi á landi. Stuðla að 
heilbrigðu umhverfi hafsins með því að vernda og stjórna nýtingu á 
vistkerfum sjávar og strandsvæða og koma í veg fyrir veruleg neikvæð 
áhrif, styrkja viðnámsþol og endurheimta vistkerfi. 

Heimsmarkmið 
nr. 14 

Ástand sjávar og 
strandsvæða 
mengun frá landi 

              

Stuðla að verndun og varðveislu sérstæðrar náttúru og menningar og 
sögu sem felst m.a. í byggingararfi og landslagi 
Stuðla að varðveislu og vernd náttúru- og menningarminja sem felast í 
líffræðilegum fjölbreytileika, fjölbreytni jarðmyndana, landslagi og 
minjum um sögu og búsetu. Yfirbragð og mælikvarði nýrrar byggðar falli 
að bæjarmynd viðkomandi staðar og sögulegri byggð og hönnun nýrra 
mannvirkja taki mið af byggingarhefðum, náttúru, landslagi og 
staðháttum 

Landsskipulags-
stefna 
Menningarstefna 
í mannvirkjagerð 
Lög um 
menningarm. 

fágæti landslags 
ásýnd lands 
bæjarlandslag 
byggðamynstur 
fornleifaskráning  
húsakönnun 

5 Skipulagsferlið 
Í þessum kafla er gerð grein fyrir hvernig fyrirhugað er að standa að gerð 
deiliskipulagsins. 

5.1 Kynning og samráð 

Eftirfarandi er stutt lýsing á skipulagsferlinu, kynningu og samráði. 

Kynning skipulagslýsingar 

Kynning lýsingarinnar er í samræmi við gr. 5.2.4. í skipulagsreglugerð nr. 
90/2013 og laga um umhverfismat framkvæmda og áætlana nr. 111/2021. 
Lýsinguna er hægt að nálgast á vef Ísafjarðarbæjar. Hún er jafnframt auglýst 
í dagblaði sem gefið er út á landsvísu og á vef BB. Samhliða þessu er lýsingin 
send til umsagnar Skipulagsstofnunar og þeirra aðila sem tilgreindir eru í 
kafla 6.4 Umsagnaraðilar. Bæjarstjórn ber ekki skylda til að svara, með 
formlegum hætti, athugasemdum sem kunna að berast vegna lýsingarinnar, 
skv. 5.2.4. í skipulagsreglugerð. 

Kynning tillögu að deiliskipulagi 

Unnin eru drög að deiliskipulagi og áður en skipulagstillagan er tekin til 
afgreiðslu í bæjarstjórn, eru drög að skipulagstillögu kynnt í samræmi við 4. 
mgr. 40. gr. skipulagslaga. Kynningin er auglýst á vef BB og á vef 
Ísafjarðarbæjar.  

Að lokinni kynningu á vinnslustigi er deiliskipulagstillagan tekin fyrir og 
afgreidd í bæjarstjórn. Í framhaldinu er tillagan auglýst, með 6 vikna 
athugasemdafresti, í dagblaði sem er gefið út á landsvísu sem og á vef BB. 
Skipulagstillagan mun liggja frammi á bæjarskrifstofu Ísafjarðarbæjar. 
Jafnframt er tillagan aðgengileg á vef bæjarins. Þegar frestur til 
athugasemda er liðinn fjallar bæjarstjórn um tillöguna á ný og tekur afstöðu 
til þeirra athugasemda sem hafa borist. Í framhaldinu afgreiðir bæjarstjórn 
deiliskipulagið og sendir það, ásamt samantekt á málsmeðferð, til 

Skipulagsstofnunar til yfirferðar. Samþykkt deiliskipulag verður að lokum 
auglýst í B-deild Stjórnartíðinda í samræmi við skipulagslög og tekur þar með 
gildi. 

5.2 Tímaáætlun verkefnis 

Tímaáætlun miðast við að lýsing skipulagsverkefnisins verði auglýst í maí 
2023. 

Verkþáttur\Tími Tímaáætlun 

Skipulagslýsing lögð fyrir bæjarstjórn til samþykktar Maí 2023 

Skipulagslýsing send til Skipulagsstofnunar og 
umsagnaraðila til umsagnar. Jafnframt auglýst og 
kynnt almenningi, með þriggja vikna fresti til að skila 
inn athugasemdum. 

Maí - júní 2023 

Drög að deiliskipulagi samþykkt í bæjarstjórn. Ágúst 2023 

Vinnslutillaga að deiliskipulagi kynnt almenningi. 
Ágúst – september 
2023 

Tillaga að deiliskipulagi samþykkt í bæjarstjórn. Október 2023 

Tillaga að deiliskipulagi auglýst skv. lögum með sex 
vikna athugasemdafresti. 

Nóvember – 
desember 2023 

Tillaga að deiliskipulagi samþykkt í bæjarstjórn. Janúar 2024 

Samþykkt deiliskipulag og afgreiðsla bæjarstjórnar 
send til Skipulagsstofnunar til yfirferðar. 

Janúar 2024 

Samþykkt bæjarstjórnar á nýju deiliskipulagi og 
auglýsing í B-deild Stjórnartíðinda. 

Febrúar 2024 



 

18174006 Lýsing DSK Miðsvæði Ísafirði (ID 336350).docx  
30 

 

6 Ábyrgðar- og samráðsaðilar við gerð deiliskipulags 
Bæjarstjórn ber ábyrgð á gerð skipulags. Skipulags- og mannvirkjanefnd 
fjallar um skipulagsvinnuna í umboði bæjarstjórnar Ísafjarðarbæjar í 
samræmi við skipulagslög og skipulagsreglugerð. 

6.1 Bæjarstjórn og skipulags- og mannvirkjanefnd 

Skipulags- og mannvirkjanefnd, skipulagsfulltrúi og skipulagsráðgjafar koma 
með beinum hætti að skipulagsvinnunni. Bæjarstjórn og skipulags- og 
mannvirkjanefnd fjalla um málefni deiliskipulagsins eftir því sem tilefni er til. 
Aðrar nefndir sveitarfélagsins munu, eftir því sem við á, vinna að öflun gagna 
og koma að skipulagsgerðinni.  

6.2 Vinnuhópur 

Skipulagsfulltrúi, formaður skipulags- og mannvirkjanefndar og 
verkefnisstjóri ráðgjafa mynda vinnuhóp sem sér um gerð deiliskipulagsins 
hjá sveitarfélaginu.  

6.3 Samvinna við íbúa og hagsmunaaðila 

Rík áhersla er lögð á aðkomu íbúa og hagsmunaaðila að skipulagsvinnunni. 
Leitað verður álits sérfræðinga þegar þörf verður á faglegu mati eða öðrum 
sérhæfðum upplýsingum vegna skipulagsvinnunnar.  

Vinnuhópurinn kallar eftir samvinnu við íbúa, hagsmunaaðila eða einstaka 
aðila, eftir því sem tilefni er til. Hugsanlegt er að settur verði á fót sérstakur 
skipulagshópur sem kemur að skipulagsgerðinni með beinum hætti.  

Ákveðið er að hafa allt ferlið opið og gegnsætt og að íbúar og aðrir 
hagsmunaaðilar verði upplýstir um gang mála. Áhersla verður lögð á beina 
þátttöku íbúa og hagsmunaaðila við gerð skipulagstillögunnar. Markmiðið er 
að afla sem bestra gagna og gefa sem flestum tækifæri til að koma 
sjónarmiðum sínum á framfæri.  

 

 

 
Mynd 19   Yfirlit yfir ábyrgðar- og samráðsaðila við gerð deiliskipulags miðbæjar 

Ísafjarðar. 

6.4 Umsagnaraðilar 

Umsagnaraðilar eru skv. skipulagslögum skilgreindir sem opinberar stofnanir 
og stjórnvöld sem sinna lögbundnum verkefnum á sviði skipulagsmála og 
leyfisveitingum þeim tengdum. Skipulagslýsingin verður send eftirfarandi 
aðilum til umsagnar: 

• Skipulagsstofnun 

• Veðurstofan 

• Minjastofnun Íslands 

• Vegagerðin 

• Hafnir Ísafjarðarbæjar 

• Heilbrigðiseftirlit Vestfjarða 

• Sjálfsbjörg á Ísafirði 

• Sóknarnefnd Ísafjarðarkirkju 

• Slökkvilið Ísafjarðarbæjar 

• Húsnæðis- og mannvirkjastofnun 

• Orkubú Vestfjarða 

• Landsnet 

• Snerpa 

• Míla 

• Isavia 

• Bolungarvíkurkaupstaður 

 

Við vinnslu deiliskipulagsins, verður einnig leitað til annarra samtaka, 
stofnana, fagaðila og einstaklinga eftir því sem viðfangsefnið gefur tilefni til. 

